
Raporti Ndérkombétar mbi Lirité Fetare 2008
Léshuar nga Zyra pér Demokraci, té Drejta Njerézore dhe Puné

Kushtetuta e cila hyri né fugi me 15 gershor 2008, siguron liri fetare, dhe ligjet e politikat e tjera kané
kontribuar né pérgjithési gé feja té praktikohet né ményré té liré.

Qeveria né pérgjithési e ka respektuar liriné fetare né praktiké. Nuk ka pasur nga geveria ndonjé
ndryshim té theksuar né statusin e respektit pér lirité fetare gjaté periudhés sé mbuluar nga ky raport.
Dhuna né shogéri éshté zvogéluar dukshém por tensioni ndérmjet komuniteteve mbetet i larté,
posageérisht pas shpalljes sé pavarésisé té vendit me 17 shkurt 2008. Edhe pse diskriminimi dhe dhuna
né shogéri duken té jené né pérgjithési me motive etnike, lidhja e ngushté ndérmjet pérkatésisé etnike
dhe fetare e béri té véshtiré qé té pércaktohet nése ngjarjet ishin t& motivuara nga dallimet etnike apo
fetare.

Si pjesé e politikés sé saj té pérgjithshme pér té promovuar té drejtat njerézore, geveria e SHBA-ve e
diskuton liriné fetare me Qeveriné Lokale, Administratén e Pérkohshme té OKB-sé né Kosové (UNMIK)
dhe pérfagésuesit fetar. Qeveria e SHBA-ve ka intervenuar né raste specifike pér té siguruar mbrojtjen
dhe riparimin e démeve té vendeve fetare qé i pérkasin kishés ortodokse serbe dhe vendeve tjera
patriarkale.

Pjesa |I. Demografia Fetare

Vendi ka njé sipérfage prej 10,906 kilometra katroré dhe njé popullsi prej 2 milion banorésh, edhe pse
regjitrimi i fundit i besueshém éshté béré né vitet 1980. Feja myslimane dominon mé sé shumti té cilés i
pérkasin shumica e popullsisé etnike shqiptare; komuniteti boshnjak, goran dhe turk; si dhe disa antaré té
komunitetit rom/ashkali/egjiptian; megjithate feja nuk &shté faktor i réndésishém né jetén publike. Retorika
fetare nuk ishte edhe aq e pranishme né komunikimet publike t& komuniteteve myslimane, pjesémarrja
népér xhami ishte e vogél dhe shfagja publike e kulturés dhe veshjeve konservative islame ishte
minimale. Popullsia serbe né vend, qé vlerésohet té jeté 100,000 deri né 120,000 jané né pérgjithési serb
ortodoks. Grupet gé pérbéjné mé pak se 5 pérqind té popullsisé pérfshijné katolikét dhe protestantét
romé. Komunitetet katolike jané té pérgendruara rreth kishave katolike né Prizren, Kliné dhe Gjakové.
Protestantét kané numér té vogél té popullsisé né shumicén e gyteteve, me pérgendrim mé té madh né
Prishtiné.

Pjesa ll. Statusi i Lirisé Fetare

Korniza Ligjore/Politikat

Kushtetuta, e cila hyri né fugi me 15 gershor 2008, pérmbané konventat dhe marréveshjet ndérkombétare
pér té drejtat njerézore, duke pérfshi dispozitat qé mbrojné lirité fetare dhe ndalojné diskriminimin né baza
fetare dhe etnike. Gjaté pjesés mé té madhe té periudhés kohore gé mbulohet me ané té kétij raporti,
vendi ishte nén administrimin e autoritetit civil t&¢ UNMIK-ut, sipas Rezolutés sé Késhillit té Sigurimit té
OKB-sé 1244. Qeveria, megjithate, gradualisht mori pérsipér autoritetin dhe pérgjegjésité né pjesén mé té
madhe té vendit pasi gé Kushtetuta hyri né fugi. Qeveria dhe UNMIK-u promovuan respektin pér liriné
fetare dhe tolerancén gjaté administrimit té& vendit dhe zhvillimit t& programeve pér rindértimin dhe
zhvillimin e vendit. Ligji i vitit 2006 mbi Lirité Fetare siguron té drejtén pér liriné e té shprehurit, parimeve
dhe fesé pér té gjithé banorét pa marré parasysh bindjet e tyre fetare. Ky ligj siguron ndarjen e
komuniteteve fetare nga institucionet publike dhe té drejta e obligime té barabarta pér té gjitha
komunitetet fetare, si dhe thekson se nuk ka ndonjé fe zyrtare né vend. Ligji poashtu definon dispozita té
vecganta ligjore gé sigurojné té drejta dhe obligime té barabarta ndaj té gjitha komuniteteve fetare.

Kuvendi kombétar kaloi ligjin mbi festat kombétare gé hyri né fugi me 15 gershor 2008.
Sipas ligjit, Qeveria i njeh si festa zyrtare disa por jo té gjitha festat ortodokse, muslimane dhe katolike,
duke pérfshiré kétu Eid al-Adha, Pashkét Ortodokse, fillimin e muajit t¢ Ramazanit, Eid al-Fitr, Festa



ortodokse e Zonjés Madhe (ngritja e Virgjes Mari né Qiell), Krishtlindjet ortodokse dhe Krishtlindjet
peréndimore.

Nuk ekzistojné rregullore mandatore pér regjitrim té grupeve fetare, megjithate, pér blerjen e pronés ose
pér t& marré fonde nga UNMIK-u apo organizatat tjera ndérkombétare, grupet fetare duhet té regjistrohen
prané Ministrisé pér Shérbime Publike si organizata jogeveritare (0JQ). Udhéheqésit fetar jané ankuar
duke kérkuar gé té kené status té vecanté nga OJQ-té.

Kufizimet e Lirisé Fetare

Qeveria, UNMIK-u dhe Forcat pageruajtése té udhéhequra nga NATO-ja (KFOR) né pérgjithési i kané
respektuar lirité fetare né praktiké. Nuk ka pasur ndryshim né statusin e respektit pér lirité fetare nga ana
e geverisé gjaté periudhés kohore té mbuluar nga ky raport. Megjithate, protestantét kané vazhduar té
raportojné se kané gené té diskriminuar sa i pérket gasjes né media, posagérisht nga ana e Radios dhe
Televizionit publik t& Kosovés (RTK). Protestantét poashtu kané raportuar gé komuna e Decanit , duke
cituar reagime negative nga gytetarét vendas, nuk ju ka léshuar lejen pér ndértimin e kishés né njé toké
private gé e kishin bleré ata dhe qé Ministria e Mjedisit dhe Planifikimit Hapsinor e ka mbéshtetur
vendimin. Céshtja ligjore rreth lIéshimit té késaj leje ndértimi gjendej para Gjykatés Supreme né fund té
periudhés kohore gé e mbulon ky raport.

Protestantét poashtu raportuan gé mungesa e lirimit nga taksat pér importimin e ndihmave humanitare té
donuara i pengon pérpjekjet e tyre. Protestantét deklaruan gé televizioni i RTK-sé specifikisht nuk pranoi
té raportonte mbi fené protestane. Pér mé shumé, protestantét pohuan pér diskriminim institucional nga
ana e geverisé gendrore dhe komunale. Pér shembull, ata u ankuan gé nuk u lejuan té regjistronin
pronén né emér té kishés sé tyre dhe krijonin vendvarrime pér besimtarét protestant.

Legjislatura dhe rregulloret arsimore krijojné hapsiré pér ndarjen e sferés fetare nga ajo publike.

Sipas njé ligji té vitit 2002 ku kérkohet gé institucionet arsimore té pérmbahen nga udhézimet fetare apo
veprimtarité e tjera qgé promovojné ndonjé fe specifike, Ministria e Arsimit e ndaloi mbajtjen e shallave né
koké. Ministria vazhdoi zbatimin e kétij ndalimi, posaqgérisht népér shkollat ku uniforma éshté obligative,
pérkundér njé opinion té Iéshuar nga Ombudspersoni né vitin 2004, gé rregulli duhet té viejé vetém pér
mésuesit dhe zyrtarét e shkollés e jo pér studentét. Me 26 shkurt 2008, Ombudspersoni pranoi njé
ankesé nga njé nxénése e shkollés s&é mesme né komunén e Vitisé, té cilés drejtori i shkollés i kishte
théné gé té mos shkonte né shkollé me shallé t& kokés. Ombudspersoni kérkoi nga Ministria e Arsimit gé
nxénésja té lejohej té vijonte shkollén me shallé koke dhe gé raste té tilla t& mos pérsériten né té
ardhmen, por deri né fund té periudhés raportuese ata nuk morén ndonjé pérgjigje.

Me njé rast tjetér, dy femra né Prizren u ankuan se kishin aplikuar pér pozita té arsimtareve népér shkolla
té mesme por nuk ishin punésuar pér shkak té bindjeve té tyre fetare dhe faktit g¢ mbanin shalla koke.
Né té dyja rastet Ombudspersoni i késhilloi ankuesit gé té ndignin procesin ligjor té ankimit.

Nuk jané raportuar raste té té burgosurve apo té arrestuarve né baza fetare né vend.

Konvertimi Fetar i Imponuar

Nuk jané raportuar raste té konvertimit fetar té& imponuar, pérfshirja e qytetaréve amerikan gé ishin
rrémbyer apo larguar ilegalisht nga Shtetet e Bashkuara, apo refuzimi gé té lejohet kthimi i gytetaréve té
tillé né Shtetet e Bashkuara.

Pérmirésimet dhe Zhvillimet Pozitive sa i pérket Lirisé Fetare

Me 6 mars 2008, si pjesé e pérkushtimit ndaj Propozimit gjithpérfshirés pér Pércaktimin e Statusit té
Kosovés, gé njihet si “Plani i Ahtisaarit”, kuvendi kombétare pranoi ligjin pér themelimin e zonave speciale
mbrojtése (ZSM) rreth 47 objekteve fetare dhe kulturore né vend, prej té cilave pothuajse té gjitha ishin
kisha ortodokse, duke pérfshiré kétu Manastirin e Larté té Decanit, ZSM e té cilit ishte pércaktuar mé paré
nga UNMIK-u.

Komisioni multietnik pér Implementimin e Rindértimit (KIR) pérfundoi rinovimet ekstenzive né 8 nga 35
objektet e démtuara né vitin 2004. Kjo puné pérfshinte ndértimet shtesé né disa nga objektet e
identifikuara mé paré si dhe disa objekte té reja, pérfshiré kétu edhe kishén e Shén Andreut né Podujevé
dhe kishén e Shén Pjetrit dhe Palit né Istog. KIR planifikonin té& pérfundonin pjesén mé té madhe té
punéve ndértimore deri né fund té vitit 2008, edhe pse pérpjekjet e tyre vazhdonin té ngadalésoheshin
pér shkak té ndryshimeve pérbrenda dhe mospajtimeve me geveriné serbe.



Pjesa lll. Kegtrajtimet shogérore dhe Diskriminimi

Dhuna shogérore éshté zvogéluar dukshém, por tensioned ndérmjet komuniteteve mbeten té larta,
sidomos pas shpalljes sé pavarésisé sé vendit me 17 shkurt 2008. Diskriminimi dhe dhuna shogérore né
pérgjithési kishin motiv etnik, por ndérlidhja e ngushté ndérmjet pérkatésisé etnike dhe fetare e béri té
véshtiré gé té pércaktohet nése ngjarjet kishin motiv dallimet etnike apo fetare. Pérderisa shumica e
shqiptaréve té Kosovés e identifikojné veten si mysliman, emri ka mé shumé theks kulturor se fetar.
Serbét e Kosovés e identifikojné veten me kishén ortodokse serbe (KOS), gé i definon jo vetém
perspektivat e tyre fetare por edhe ato kulturore dhe historike. Shqiptarét e krishteré ortodoks dhe katolik
nuk kané hasur né kurrfaré diskriminimi nga shqiptarét tjeré mysliman té Kosovés.

Incidente té shumta jané raportuar té jené drejtuar kundér komunitetit dhe pronés serbe ortodokse, duke
pérfshiré kétu kércénime, plackitje dhe shkatérrimé. Sipas raporteve t& Shérbimit Policor t& Kosovés, me
19 tetor 2007, tre burra té armatosur e kané kércénuar njé shqiptar té& Kosovés gé bénte roje para KOS
né Gjakové. Me 29 korrik 2007, njé burré shqiptar i Kosovés verbalisht ju kércénua njé murgeshés sé
KOS né manastirin e Sokolicés dhe njé ushtari grek t&¢ KFOR-it ju kércénua me sépaté. Policia e arrestoi
té dyshuarin por prokurori lokal urdhéroi gé ai té lirohej deri né ditén e gjykimit. Deri né fund té periudhés
sé raportimit, ende nuk ishte caktuar data e gjykimit. Pér dallim nga raporti i méparshém, nuk jané
raportuar raste té gjautjeve me guré apo sulmeve tjera kundér klerikéve t&é KOS qé udhé&tonin jashté
manastireve té tyre. Megjithate, né autobusét me té cilét udhétonin pelegrinét serb nga Serbia pér té
marré pjesé né ceremonité fetare t& manastirit t& Decanit shpeshheré jané hedhur guré, zakonisht nga
ana e fémijéve vendas. Né komunat peréndimore té Pejés, Decanit, Gjakovés, Istogut, Klinés dhe
Skénderajt si dhe né pjesén jugore té Mitrovicés (pjesét gé pérfshijné manastiriet e Patriarkut té Pejés,
Decanit, Goriocit, Budishavcit dhe Devicit), klerikét kané kérkuar dhe ju éshté siguruar pércjellja e KFOR-
it. Klerikét deklaruan se nuk kané mundur té vizitonin anétarét e kishés né pjesét peréndimore (ku
gjenden venden e shenjta mé me réndési té KOS) pa pércjellje dhe anétarét pohuan se siguria e tyre
éshté e kércénuar dhe hasin né pengesa pér té vizituar vendet e shenjta. Eshté raportuar se priftérinjté
dhe murgeshat népér disa manastire nuk kané shfrytézuar pjesé té caktuara té pronave té manastireve —
shpeshheré tokén jashta mureve té manastirit — pér shkage sigurie.

Problemet né vendet e shenjta té KOS vazhdojné, edhe pse né disa raste ka qené véshtiré té
pércaktohet nése incidentet jané motivuar nga tensionet ndéretnike apo lakmia dhe plagkitjet kriminale.
Me 25 tetor 2007 éshté zbuluar se hajnat kishin vjedhur pjesé té kulmit nga plumbi né vleré prej

$15,600 (€10,400) nga kisha e Shén Kiriakut dhe nga kisha e Virgjes sé Shenijté Levishka, té dyja kéto né
Prizren. RIC e ka vazhduar rindértimin né té dy kéto kishat; qeveria i dénoi ashpér plackitjet dhe financoi
riparimet.

Me 18 gusht 2007, persona té paidentifikuar e ngjyrosén me té zezé njé kryq né njé KOS né Gjilan dhe
vizatuan grafite anti-serbe népér muret e kishés.

Eshte pse protestantét paraprakisht kishin raportuar njé pérmirésim té vogél né gjendjen e tyre té
pérgjithshme, ata raportuan se kishin vuajtur mé shumé nga dhuna dhe diskriminimet gjaté késaj
periudhe té raportimit. Né néntor té vitit 2007, webfagja e degés sé Gjakovés sé Komunitetit Islamik té
Kosovés e publikoi listén e emrave té priftérinjéve dhe misionaréve Protestant, duke pérfshiré kétu
shqiptarét e Kosovés dhe misionarét e huaj. Né listé ishin pérfshiré emrat e familjeve, adresat, numrat e
telefonave dhe emrat e kishave apo organizatave té tyre misionare pérkatése. Pasi protestoi komuniteti
ndérkombétar, Komunitetit Islamik e hogi até pérmbajtje té webfages. Disa protestanté individual pohuan
se ishin diskriminuar verbalisht. Pérderisa disa kisha protestante jané thyer dhe plackitur gjaté periudhés
sé raportimit, udhé&heqésit e kétij komuniteti nuk e konsideronin se kéto incidente kané gené té motivuara
nga diskriminimi fetar.

Disa incidente jané raportuar té jené drejtuar kundér komunitetit mysliman, pérfshiré kétu vjedhjet,
vandalizmat dhe kércénimet. Me 22 prill 2008, zyrtari i SHPK-sé gjaté njé patrollimi rutinor né Gijilan
raportoi se kané zbuluar gé mé se 30 pllaka té varrezave myslimane né njé varréze lokale ishin démtuar.
Me 5 shkurt 2008, imami i xhamisé sé Sejdi Begut né Prizren raportoi né SHPK se té dyshimtit té
panjohur kishin vjedhur njé mbajtése qirinjésh té vjetér 300 vjet gjaté njé lutje té pasdités. Hetimet
policore ishin né zhvillim e sipér né fund té periudhés raportuese. Me 28 shtator 2007, SHPK-ja raportoi
se njé gytetar i kishte informuar gé njé njeri i maskuar me njé rrip né doré i kishte keqtrajtuar dy burra né
xhaminé e fshatit té& Jashanicés sé ulté né Kliné gjaté lutjeve t& mbrémijes. | dyshimti nuk u kap. Sipas



SHPK-sé&, imami dhe disa fshataré besonin se géllimi i kétij incidenti ishte ti frikésonte té rinjét gé té
largoheshin nga feja Islame.

Udhéhegésit katolik raportuan se kishin marrédhénie té mira me komunitetin mysliman por pak
komunikim bilateral me udhé&hegésine e KOS. Udhéhegésit e KOS dhe ata té fesé sé Krishteré besojné
pér njéri tjetrin se jané tepér té politizuar. Komuniteti mysliman poashtu raportoi pér marrédhénie té mira
me udhéheqésiné katolike por komunikim té kufizuar me komunitetin ortodoks. Planet pér mbajtjen e
sérishme té njé konference ndérfetare qé u mbaijt né vitin 2006 me organizimin e Kishés Norvegjeze
mbetén né fazén e planifikimit pér shkak té mosinteresimit t& udhé&heqésisé sé KOS pér té marré pjesé.

Né fillim té vitit 2008, SHPK-ja adoptoi procedura té reja té operimit pér té ofruar mbrojtie mé té& madhe
pér vendet kulturore dhe fetare serbe. Si pjesé e kétyre pérpjekjeve, geveria aprovoi $75,000 (€50,000)
pér té financuar zgjerimin dhe pérmirésimin e mbrotjes sé SHPK-s&, pérfshiré kétu edhe kamerat e
sigurisé dhe ndrigimin, né disa nga vendet ortodokse serbe mé té ndjeshme, té cilat u pércaktuan nga vet
zyrtarét e KOS. Zyrtarét e SHPK-sé deklaruan se kishin vendosur roje pér 24 oré né dité para kishés sé
shén Nikolasit né Prishtiné. Ata poashtu raportuan se po patrollonin afér vendeve té tjera kulturore serbe.
KFOR-i raportoi se po ruanin manastiret e Pejés, Decanit, Budisavcit, Goriocit, Devicit, Arkangjelit dhe
Zocistés.

Me 25 shkurt 2008, Jeton Mulaj, i dyshimté pér gjuajtjen e njé granate dore né manastirin e Dec¢anit né
mars té vitit 2007, ju dorézua vullnetarisht policisé. Me 19 mars 2008, Prokurori Special e hapi aktakuzén
prané Gjykatés sé Qarkut t& Pejés. Né fund té periudhés qé e mbulon ky raport, Mulaj ende ishte nén
arrest duke pritur gjykimin.

Udhéhegésit Mysliman, Katolik dhe disa Ortodoks tentuan té promovonin tolerancé dhe page né sferat
fetare dhe politike.

Pjesa IV. Politikat e Qeverisé sé SHBA-ve

Qeveria e SHBA-ve e diskuton liriné fetare me geveriné, UNMIK-un dhe pérfagésuesit fetar si pjesé e
politikés sé saj pér té promovuar tolerancé etnike dhe fetare. Liria fetare ishte njé ¢éshtje kritike né
rezolutén e statusit final té vendit, si pér mirégenien afat-gjaté té komunitetit serb ashtu edhe pér siguriné
e vendeve fetare t& KOS. Shumé zyrtaré té larté té& geverisé sé SHBA-ve dhe zyrtaré té larté ushtarak
vazhduan vizitat né vend né ndérlidhshméri me procesin e statusit final dhe u takuan me udhé&heqgés
politik dhe fetar pér té vlerésuar situatén dhe té nxisin rindértimin dhe progresin drejt njé shoqérie
multietnike.

Zyrtarét amerikan poashtu ishin né kontakt té ngushté dhe u takuan rregullisht me udhéheqésit fetar té
KOS, myslimanéve, katolikéve dhe komunitetit protestant pér té diskutuar rreth shqetésimeve té tyre dhe
té promovojné bisedime me mirébesim. Zyrtarét e SHBA-ve nxitén bisedimet ndérmjet anétaréve té KOS
dhe anétarét shqiptar etnik té geverisé. Qeveria e SHBA-ve vazhdoi té pérkrahte geveriné dhe UNMIK-un
né rindértimin e ndértesave fetare gé u démtuan né trazirat ndéretnike té vitit 2004 dhe vazhduan té
intervenojné né ményré aktive te zyrtarét geveritar né emér té interesave té KOS né rastet kur té drejtat e
KOS u kércénuan apo u shkelen. Forcat amerikane pageruajtése t& KFOR-it punuan né parandalimin e
dhunés etnike dhe fetare dhe i ruajtén vendet fetare.

Qeveria amerikane vazhdoi ti financonte 220 zyrtaré té policisé sé SHBA-ve gé angazhohen prané
kontigjentit té policisé civile t&¢ UNMIK-ut dhe siguruan pérkrahje té vazhdueshme pér SHPK-n&, me té
dyja kéto shérbime duke punuar né parandalimin e dhunés etnike dhe fetare. Diplomatét amerikan
punuan me personelin ushtarak amerikan gé u angazhuan prané KFOR-it pér té€ mbrojtur vendet fetare
né zonén e pérgjegjésive té ushtrisé amerikane dhe né ményré aktive i promovuan pérpjekjet pér
rindértimin e kishave té démtuara apo té vandalizuara. Pérfagésuesit e geverisé sé SHBA-ve intervenuan
pér té mbrojtur ZSM té manastirit t& Decanit dhe e inkurajuan riparimin e kishés sé shén Gjonit né Pejé.
Punét riparuese u ndané né shtaté projekte pér rindértim né shumé prej 1 milion dollarésh té grantit té
dhéné nga geveria e SHBA-ve, gé ishte pjesé e pérpjekjeve masive t& UNESCO-s pér té ruajtur
trashégiminé kulturore té vendit. Pér periudhén nga shtatori 2007 deri né gusht 2008, Departamenti i
Shtetit i obligoi 3.1 milion dollar né financimin e programeve pér kthimin e serbéve ortodoks, roméve
mysliman dhe ortodoks, boshnjakéve mysliman, dhe komuniteteve tjera minoritare qé ikén nga dhuna
ndéretnike né periudhén e pas konfliktit té viteve 1998-99. Ambasada amerikane né Prishting, bashké me



ambasadén amerikane né Beograd, dhuroi donacion prej $65,000 né verén e vitit 2007 pér njé ikonostat
té ri né kishén e Shén Nikollés né Prishtiné.

E léshuar me 19 shtator 2008



